
	
		
		
		
			
				
					
					
    



					
		
				
					

					প্রধান পাতা
				
			
	
				
					

					অজানা পাতা
				
			


		
				
					

					প্রবেশ করুন
				
			


		
				
					

					সেটিং
				
			


		
				
					

					দান করুন
				
			


		
				
					
					উইকিসংকলন বৃত্তান্ত
				
			
	
				
					
					দাবিত্যাগ
				
			





					
				
				
					
						[image: উইকিসংকলন]


						
					
				

					
				
					
					
				

				
	    
অনুসন্ধান
	


		
					
				
			

		
		
			
			

			

			
			
				
					পাতা:নারী-চরিত - সৌদামিনী সিংহ.pdf/১০১

					

				

				
		
				
				    
ভাষা
				
		
	
				
				    
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৯৪ )



তদীয় অনুপম উৎকৃষ্ট চরিত্রের বিষয় বর্ণনা করিয়া গিয়াছেন। ভিন্ন ভিন্ন ধর্মাবলম্বী লোকেরা তাঁহার জীবন বৃত্তান্ত এরূপে লিপিবদ্ধ করিয়াছেন, যে যদি তাঁহারা বিশেষ করিয়া না লিখিয়া যাইতেন, তাহা হইলে হাইপেসিয়া কোন্ ধর্ম্মাবলম্বিনী ছিলেন, অদ্যাপিও তাহা নির্ণয়করা দুরূহ হইত, ফলতঃ তাহাদিগের বাক্যানুসারেই তাঁহার পৌত্তলিক ধর্ম্ম সপ্রমান হইয়াছে।

 অশেষ গুণ সম্পন্না হাইপেসিয়া যে জ্ঞান ও বিদ্যার নিমিত্ত সর্ব্বত্র যশস্বিনী হন; এবং যে জন্য দেশের ভূপতিও তাঁহার সহিত বন্ধুত্ব করিতে অসম্মানের বিষয় বোধ করেন নাই, অবশেষে তাহাই তাঁহার বিনাশের হেতু হইল। এতক্ষণ আমরা যাঁহার গুণকীর্ত্তন ও জীবন চরিত পাঠে যথেষ্ট আনন্দ অনুভব করিতেছিলাম, এক্ষণে সেই অসামান্যা কামিনীর মৃত্যুর বিষয় উল্লেখ করিয়া ততোধিক দুঃখিত হইতেছি। তিনি কোন পীড়ায় আক্রান্ত হন নাই, তদীয় নির্ম্মল স্বভাবে এরূপ কোন উৎকট দোষ ঘটিবার সম্ভাবনা ছিল না, যে কোন প্রকারে তিনি দণ্ডনীয় হইতে পারেন। কতকগুলি লোক বিবেচনা করিয়াছিল, যে হাইপেসিয়া রাজাকে কুমন্ত্রণা দিয়া আমাদিগের অপকার চেষ্টা করিতেছেন, এই শঙ্কা প্রযুক্ত, একদা তাহারা দলবদ্ধ হইয়া অকস্মাৎ তাহাকে আক্রমণ করত একেবারে শস্ত্র দ্বারা খণ্ড বিখণ্ড করিল। এই রূপে নারীকুলের গৌরব স্বরূপা হাইপেসিয়া খৃষ্টীয় পঞ্চশতাব্দি প্রারম্ভে প্রাণত্যাগ করেন।

				 এই পাতা শেষ সম্পাদিত হয়েছে ১৭:২১টার সময়, ২৫ মার্চ ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

